S L U Ž B E N I    G L A S N I K 
OP Š T I N E  B O S A N S K O  G R A H O V O 
Službeno glasilo
	
GODINA  2023.


	
BROJ: VIII


	
            BOSANSKO 
GRAHOVO
25.10.2023. god



AKTI OPŠTINSKOG 
VIJEĆA


Na osnovu člana 13. Zakona o principima lokalne samouprave F BIH (“Službene novine F BiH” ; broj : 49/06 i 51/09), člana 17, stava (1) tačka 4, i člana 24. Statuta Opštine Bosansko Grahovo (“Službeni glasnik Opštine Bosansko Grahovo, broj : 21/07), člana 94.. Poslovnika o radu Opštinskog vijeća Bosansko Grahovo (“Službeni glasnik Opštine Bosansko Grahovo”, broj 2/05, 14/06, 7/10 ) Opštinsko vijeće Bosansko Grahovo na sjednici održanoj dana   24.10.2023 godine donosi:

O D L U K U
o usvajanju izvršenja  Budžeta OpštineBosansko Grahovo za 
            period 01.01 do 30.06.2023.god



I

Usvaja se izvršenje Budžeta Opštine Bosansko Grahovo sa 30.06.2023.. godine sa :

-ukupno utvrđenim prihodima........694.458,89 KM
-ukupno utvrđenim rashodima........665.138,42 KM

II

Sastavni dio ove Odluke je struktura prihoda i rashoda Opštine Bosansko Grahovo od 01.01 do  30.06.2023..god.

Ova Odluka stupa na snagu narednog dana od dana objavljivanja u “ Službenom glasniku Opštine Bosansko Grahovo”

OPŠTINA BOSANSKO GRAHOVO                                                                     
OPŠTINSKO VIJEĆE
Broj:01- 11-1-1394/23	    
Datum:  24.10.2023. godine

                                                                                                      PREDSJEDAVAJUĆA OV-a                                                                                                           Slađana Čeko s.r.




Na osnovu člana 13. stav 2. alineja 3. a u skladu sa  članom 43. stav 3. Zakona o principima lokalne samouprave u Federaciji Bosne i Hercegovine (''Službene novine Federacije BiH'', broj: 49/06) i člana 24. stav 2.5. i 26. Statuta Opštine Bosansko Grahovo (''Službeni glasnik opštine Bosansko Grahovo'', broj: 21/07), a u skladu sa Poslovnikom o radu Opštinskog vijeća,  Opštinsko vijeće Bosansko Grahovo na sjednici održanoj dana 24.10.2023. godine     d o n o s i 

O  D  L  U  K  U 

I.
 Opštinsko vijeće izražava ozbiljnu zabrinutost zbog planiranog projekta Tvornice za preradu auto guma - Piraliza auto guma u prostoru ''Ciglane''   Brick Bosansko Grahovo, što potencijalno dovodi do zagađenja zraka, vode i tla, gubitka vrsta, degradacije tla te uopšteno štetnih posledica za ekosistem i zagađenje životne sredine, koji  je jedan od uzročnih faktora za razvoj niza bolesti, kao što su karcinom, bolesti srca i krvnih sudova, bolesti dišnih puteva, alergije, sterilitet, neurološka oboljenja itd., a  klimatske promjene su direktna posljedica narušavanja elemenata životne sredine, i već danas predstavljaju naučno utvrđenu činjenicu, a tačan uticaj emisije stakleničkih gasova nije lako predvidjeti i u nauci je prisutan veliki stepen nesigurnosti po tom pitanju,  te iz tih razloga Opštinsko vijeće od nadležnih institucija traži sledeće:

II.
 Od Federalnog ministarstva okolisa i turizma  Opštinsko vijeće trazi da obustavi postupak izdavanja okolinske dozvole za piralizu auto guma u Bosanskom Grahovu i poništi sve radnje u postupku po zahtjevu firme Brick Bosansko Grahovo ili od druge firme za prostor ''Ciglane'' Vidovići u Bosanskom Grahovu  iz razloga što bi implementacijom projekta bila narušena osnovna ljudska prava građana , konkretno pravo na čistu vodu i pravo na zdravu životnu sredinu a sve u cilju  očuvanja ekologije u Bosanskom Grahovu, shodno Zakonu o zraku i međunarodnim konvencijama, a Bosna i Hercegovina je preuzela dosta međunarodnih okolinskih konvencija, protokola, ugovora, sporazuma i amandmana od bivše Jugoslavije, ali je i potpisnica više međunarodnih konvencija kao nezavisna država: UN konvencija za borbu protiv desertifikacije (UNCCD, 2000.), UN konvencija o biodiversitetu (2003.), Konvencija o saradnji u zaštiti i održivom korištenju rijeke Dunav (Dunavska konvencija, 2005.), Bazelska konvencija o kontroli prekograničnog prevoza i odlaganja opasnog otpada, Bernska konvencija, Aarhuska konvencija, Kartagena protokol itd. Bosna i Hercegovina je ratificirala UN okvirnu konvenciju o klimatskim promjenama 2000. godine (potpisala Kyoto protokol 16.04.2007. i pristupila Kyoto protokolu 15.07.2007. godine).
 
III.
Od nadleznog Kantonalnog ministarstva poljoprivrede, vodoprivrede i šumarstva se traži da se u cilju zastite vodnih resursa odbije izdavanje vodne saglasnosti.

IV.
 Zahtijeva se da nadležne Federalne i  Kantonalne inspekcijske sluzbe  odmah postupe u skladu sa zakonskim  procedurama i narede hitno uklanjanje otpada iz kruga fabrike Brick Bosansko Grahovo jer isti nemaju dozvolu za zbrinjavanje otpada, a  isto tako da se od strane nadlezne inspekcije utvrdi postojanje dozvola za rad, te ukoliko  ista ne posjeduje dozvolu za rad istu zapečati a prema odgovornim licima preduzmu mjere u skladu sa zakonom.

V.
Opštinsko vijeće preporučuje Opštinskom načelniku da o namjeri instaliranja fabrike za piralizu auto guma u prostoru ciglane ''Brick'' Bosansko Grahovo upozna i informiše nadležne institucije u Republici Hrvatskoj kao i nadležne u susjednim  opštinama u BiH.

VI.
 Opštinsko vijeće Bosansko Grahovo predlaže da nadležne institucije Federacije BIH i Kantona 10 sa punom odgovornošću postupe po zaključcima jer to je jedini način da se obezbijedi čist vazduh, dovoljne količine kvalitetne i higijenski ispravne vode za piće, nezagađeno poljoprivredno zemljište i zdravstveno ispravna hrana, a samim tim opstanak čovjeka i razvoj ljudske civilizacije sa ciljem da  buduće aktivnosti zahtijevaju tijesnu saradnju svih sektora, zdravstva, tehnike i, što je najvažnije, nauke.
 
VII.
Ovu Odluku  objaviti  u Službenom glasniku opštine Bosansko Grahovo.

   BOSNA I HERCEGOVINA
FEDRACIJA BOSNE I HERCEGOVINE
K   A   N    T   O    N      10
OPŠTINA BOSANSKO GRAHOVO
         OPŠTINSKO VIJEĆE

Broj:  01-19/15-1389/23
Dana:  24.10.2023.godine
	
 
                                                                                                               Predsjedavajući OV                                                                                                                     Slađana Čeko s.r.





Na osnovu Zakona o građevinskom  zemljištu Federacije Bosne i Hercegovine („Službene novine FBiH“ broj: 25/03,16/04 i 67/05), člana 363. Zakona o stvarnim pravima („Službene novine Federacije BiH“ 66/13 i 100/13), člana 3. i 4. Pravilnika o postupku javnog konkursa za raspolaganje nekretninama u vlasništvu Federacije BiH, kantona, opština i gradova („Službene novine Federacije BiH“ broj: 17/14) i    člana 24. Statuta Opštine Bosansko Grahovo („Službeni glasnik Opštine Bosansko Grahovo“, broj: 21/07), Opštinsko vijeće Opštine Bosansko Grahovo na redovnoj sjednici, održanoj 24.10.2023. godine, donijelo je

ODLUKU O IZMJENI I DOPUNI ODLUKE O GRAĐEVINSKOM
ZEMLJIŠTU OPŠTINE BOSANSKO GRAHOVO

I. OPŠTE ODREDBE
Član 1.
Ovom Odlukom uređuju se granice ostalog građevinskog zemljišta sa opisom i grafičkim prikazom granica obuhvata (Geodetskim elaboratima), uslovi i način raspolaganja ostalim građevinskim zemljištem u vlasništvu Opštine, mjerila za određivanje naknada za zemljište, kao i način i rokovi plaćanja tih naknada.
Član 2.
Ostalim  građevinskim zemljištem u smislu ove Odluke smatra se građevinsko zemljište na području grada i opštine Bosansko Grahovo:
a) zemljište koje je pretežnono ne izgrađeno i kao takvo čini prostorno funkcionalnu cjelinu u gradu i opštini Bosansko Grahovo,
b) zemljište obuhvaćeno granicama plana opštine Bosansko Grahovo. 
Odluku o određivanju gradskog građevinskog i ostalog gradskog zemljišta donosi Opštinsko vijeće u skladu sa Zakonom i planskim dokumentima, i istom se ne mijenja oblik svojine na zemljištu koje se određuje kao ostalo građevinsko zemljište.
Član 3.
Ostalo građevinsko zemljište je građevinsko zemljište koje je pretežno izgrađeno i kao takvo čini prostorno funkcionalnu cjelinu obuhvaćeno granicama usvojenog  plana Bosanskog Grahova.
Ostalo građevinsko zemljište je zemljište izvan prostornog obuhvata gradskog građevinskog zemljišta i drugo zemljište čije su granice označene u grafičkom prilogu koji je sastavni dio ove Odluke te zemljište koje je odredivo na osnovu odredaba ove Odluke.
Član 4.
Ovom odlukom određuje se makrolokacija kao lokacija posebne namjene koja obuhvata područje:
Zona I KO Grahovo I  - Marinkovačka brda
Zona II  KO Grahovo I - Pod brdom Obljaj, plato izmeđuu naselja Kesići i Obljaj
Zona III KO Peći - Šire područje sela Isjek prema  Borovači i naselju Zebe
Zona IV KO Peći - Područje u Pećkom polju od sela Zebe prema selu Resanovci   
 
Pored navedenih lokacija izgradnja solarnih parkova će se omogućiti i kao drugi vid primjene, tzv. primjena "izvan mreže", koja se odnosi  na proizvodnju energije u manjim količinama kako bi se zadovoljile vlastite potrebe, npr. za napajanje kućanskih aparata ili, uz nešto veće ulaganje, proizvele količine potrebne za funkcionisanje cjelokupnog domaćinstva ili poslovnog subjekta.
Identifikaciju makrolokacija po katastarskom operatu ili Zemljišnoknjižnom operatu izvršiti na osnovu geodetskog elaborata od ovlaštene geodetske organizacije.
Član 5.
Ovom Odlukom utvrđuju se lokacije ostalog građevinskog zemljišta utvrđene Odlukom o uslovima za izgradnju solarnih elektrana  o uslovima i lokaciji za izgradnju SE na području Bosanskog Grahova,  na kojima će se izvršiti promjene u KO opštine Bosansko Grahovo na način utvrđivanja ostalog građevinskog zemljišta na parcelama  označenim  kao:

· k.č. 1-617/31  ''Peći'', Pašnjak 4 klase, površine 1097212 m2,  upisana u PL 411 KO Peći, u naseljenom mjestu Peći kao ONI - Organ upravljanja šumska uprava.
· k.č. 45-88/2  ''Pašnjaki'', Pašnjak 3 klase, površine 56804 m2,  upisana u PL 411 KO Peći, u naseljenom mjestu Peći kao ONI - Organ upravljanja šumska uprava
· k.č. 54-37/41  ''Obljaj'', Pašnjak 4 klase, površine 78526 m2,  upisana u PL 490 KO Grahovo I, u naseljenom mjestu Grahovo, upisano na posjednika Opština Bosansko Grahovo.
· k.č. 54-37/40  ''Obljaj'', Pašnjak 4 klase, površine 203475 m2,  upisana u PL 490 KO Grahovo I, u naseljenom mjestu Grahovo, upisano na posjednika Opština Bosansko Grahovo.
· k.č. 54-37/39  ''Obljaj'', Pašnjak 4 klase, površine 370718 m2,  upisana u PL 490 KO Grahovo I, u naseljenom mjestu Grahovo, upisano na posjednika Opština Bosansko Grahovo.
· Lokacija Zebe (prema Isjeku i s. Resanovci) po Elaboratu Geodetske firme

 
Izvan  navedenih lokacija iz člana 51. stav 1. ove Odluke,  izgradnja solarnih parkova će se odobriti na osnovu posebnih procjena povoljnosti i odabira lokacije  
Lokacije iz člana 4. i 5.  ove Odluke uvrstiti u Prostorni plan  opštine Bosansko Grahovo i Prostorni plan HBŽ  Livno. 
Izuzimajući stav 1. ovog člana na poljoprivrednom zemljištu I i II bonitetne klase ne može se vršiti gradnja osim građevina u funkciji poljoprivredne proizvodnje.
Unutar obuhvata navedenog u Odluci,  može se planirati izgradnja solarne elektrane i objekata pripadajuće infrastrukture  infrastrukture (saobraćajne, energetske, komunalne i dr.)

II - POVJERAVANJE UREĐENJA OSTALOG GRAĐEVINSKOG ZEMLJIŠTA

Član 6.

Izrada Programa i plana uređenja ostalog gradskog građevinskog zemljišta iz ove Odluke, i po ovoj Odluci može da obavlja samo Opština, ili se donosi Odluka kojom se povjerava  pravnom licu i ovlaštenoj organizaciji.

Član 7.

Ovlaštena organizacija u ime Opštine vrši uređenje ostalog  građevinskog zemljišta u skladu sa Opštinskim programom i dinamikom koju utvrđuje Opštinsko vijeće. Odnosi između Opštine i ovlaštene organizacije uređuju se ugovorom.

III. PRELAZNE I ZAVRŠNE ODREDBE
Član 8.
Služba nadležna za građenje, komunalne djelatnosti  obavljati će poslove uređenja građevinskog zemljišta iz  ove Odluke do izbora ovlaštene organizacije.

Član 9.
Nadzor nad provođenjem ove Odluke vrši Opštinski načelnik i isti se zadužuje za provođenje ove Odluke u KO Bosansko Grahovo uz saradnju  nadležne Službe.
 
Član 10.
Program uređenja ostalog gradskog građevinskog zemljišta po planskim dokumentima ove Odluke sa prijedlogom raspoređivanja i usmjeravanja sredstava po osnovu naknada iz ove Odluke, utvrđuje Opštinsko vijeće.
Član11.

Postupci koji su pokrenuti radi izdavanja urbanističke saglasnosti, a nisu okončani do stupanja na snagu ove Odluke bit će okončani po odredbama ove Odluke
 
Član12.
Ova Odluka stupa na snagu narednog  dana od dana objavljivanja u „Službenom glasniku Opštine Bosansko Grahovo

  Broj: 01-26-1-1393/23
Dana: 24.10.2023.godine 
                                                                                        PREDSJEDAVAJUĆI  OV-a                                                            SLAĐANA ČEKO s.r.

Broj: 01-26-6-1395/23
Dana: 24.10.2023.godine

 Na osnovu člana 13. stav 2. alineja 5. i člana 35. stav 3. Zakona o principima lokalne samouprave u Federaciji Bosne i Hercegovine (''Službene novine Federacije BiH'', broj: 49/06) i člana 24. stav 7. Statuta Opštine Bosansko Grahovo (''Službeni glasnik opštine Bosansko Grahovo'', broj: 21/07), a u vezi sa članom 2. i 4. Zakona o pretvorbi društvene svojine (''Sl. list SR BiH'' broj: 33/94), Opštinsko vijeće Bosansko Grahovo na sjednici održanoj dana  24.10. 2023. godine     d o n o s i 
O  D  L  U  K  U
  O promjeni naziva posjednika u katastru Opštine Bosansko Grahovo

I.
	Mijenjaju se podaci  naziva posjednika u katastru Opštine Bosansko Grahovo na način da se umjesto dosadašnjeg naziva posjednika upisanog pod nazivom – TUP ''Grahovo '' OOUR ''Dinara'' Bosansko Grahovo, upisuje u skladu sa Zakonom o pretvorbi društvene svojine posjednik  državne svojine '' Opština Bosansko Grahovo'' u  KO  Grahovo I, u  PL 1174 koji se vodi u  katastarskoj opštini kako slijedi:
KO GRAHOVO I.
· PL   1174 – TUP ''Grahovo '' OOUR ''Dinara'' Bosansko Grahovo

II.
	Ova Odluka ima značaj javne isprave na osnovu koje se može izvršiti upis promjene imena posjednika državne svojine Opštine Bosansko Grahovo u katastru opštine Bosansko Grahovo.
                                                                             III
	Zadužuje se Služba za obnovu, urbanizam, stambeno komunalne i imovinsko pravne poslove opštine Bosansko Grahovo, Ured za katastar da po pravosnažnosti ove Odluke po službenoj dužnosti u skladu sa istom provede promjene imena posjednika u katastru opštine u Posjedovnim listovima iz člana 1. ove odluke.


IV
	Ova Odluka stupa na snagu narednog dana od dana objavljivanja u Službenom glasniku opštine Bosansko Grahovo.


                                                                                                   Predsjedavajući OV                                                                                                         Slađana Čeko s.r.







OPŠTINA BOSANSKO GRAHOVO 
OPŠTINSKO VIJEĆE 


Na osnovu člana 24. Statuta opštine Bosansko Grahovo (Sl glasnik opštine 21/07) Opštinsko vjeće Bosansko Grahovo na sjednici održanoj dana  24.10.2023. godine donijelo je : 

ZAKLjUČAK
 O
USVAJANJU IZVJEŠTAJA O RADU OSNOVNE ŠKOLE „GRAHOVO“
 ZA 2022/23. godinu


I

Usvaja se izvještaj o radu Osnovne škole“GRAHOVO“ za 2022/23. godinu 


II

Ova Odluka stupa na snagu narednog dana od dana objavljivanja u Službenom glasniku Opštine Bosansko Grahovo .  
 
Broj : 01- 04-1296/23
Dana :  24.10.2023. godine 
		                                                                   PREDSJEDAVAJUĆI  OV-a                                                                   Slađana Čeko s.r.

Broj : 01- 04-1186-1/23
Dana :  24.10.2023. godine 

Na osnovu člana 24. Statuta opštine Bosansko Grahovo (Sl glasnik opštine 21/07) Opštinsko vjeće Bosansko Grahovo na sjednici održanoj dana  24.10.2023. godine donijelo je : 

ZAKLjUČAK 

I
Usvaja se zahtjev za izmjenu i dopunu Odluke o komunalnom redu gdje se u članu 33. dodaje stav „zabranjuje se ispaša stoke bez nadzora“ .

II

Ovaj Zaključak stupa na snagu narednog dana od dana objavljivanja u Službenom glasniku Opštine Bosansko Grahovo .


                                                                                                     Predsjedavajući OV                                                                                                          Slađana Čeko s.r.











Broj : 01- 19/6-1023-1/23
Dana :  24.10.2023. godine 

Na osnovu člana 24. Statuta opštine Bosansko Grahovo (Sl glasnik opštine 21/07) Opštinsko vjeće Bosansko Grahovo na sjednici održanoj dana  24.10.2023. godine donijelo je : 

ZAKLjUČAK 
I
Usvaja se zahtjev za davanje prethodne saglasnosti na parcelizaciju u svrhu kupovine građevinskog zemljišta radi gradnje čiji je podnosilac Trkulja Bogdan.
II
Obavezuje se Služba za obnovu,urbanizam, stambeno-komunalne i imovinsko-pravne odnose da preuzme sve potrebne radnje u realizaciji zahtjeva iz tačke I ovog zaključka što uključuje mišljenje službe po predmetnom zahtjevu do iduće sjednice Opštinskog vijeća.
III
Ovaj Zaključak stupa na snagu narednog dana od dana objavljivanja u Službenom glasniku Opštine Bosansko Grahovo . 

		                                                                        PREDSJEDAVAJUĆI OV-	a	                                                                                  Slađana Čeko s.r.






OPŠTINA BOSANSKO GRAHOVO 
OPŠTINSKO VIJEĆE 

Broj : 01- 04-1185-1/23
Dana :  24.10.2023. godine 


Na osnovu člana 24. Statuta opštine Bosansko Grahovo (Sl glasnik opštine 21/07) Opštinsko vjeće Bosansko Grahovo na sjednici održanoj dana  24.10.2023. godine donijelo je : 

ZAKLjUČAK 
I
Usvaja se zahtjev za davanje prethodne saglasnosti na parcelizaciju u svrhu kupovine građevinskog zemljišta radi gradnje čiji je podnosilac Kovačević Nikola

II

Obavezuje se Služba za obnovu,urbanizam, stambeno-komunalne i imovinsko-pravne odnose da preuzme sve potrebne radnje u realizaciji zahtjeva iz tačke I ovog zaključka što uključuje mišljenje službe po predmetnom zahtjevu do iduće sjednice Opštinskog vijeća.

III

Ovaj Zaključak stupa na snagu narednog dana od dana objavljivanja u Službenom glasniku Opštine Bosansko Grahovo .   

		                                                                        PREDSJEDAVAJUĆI O.V.	                                                                                  Slađana Čeko s.r.

Broj : 01- 26-6-945-1/23
Dana :  24.10.2023. godine 

Na osnovu člana 24. Statuta opštine Bosansko Grahovo (Sl glasnik opštine 21/07) Opštinsko vjeće Bosansko Grahovo na sjednici održanoj dana  24.10.2023. godine donijelo je : 
ZAKLjUČAK 
I
Usvaja se zahtjev za davanje prethodne saglasnosti na parcelizaciju u svrhu kupovine građevinskog zemljišta radi gradnje čiji je podnosilac Benić Nedeljko.
II
Obavezuje se Služba za obnovu,urbanizam, stambeno-komunalne i imovinsko-pravne odnose da preuzme sve potrebne radnje u realizaciji zahtjeva iz tačke I ovog zaključka što uključuje mišljenje službe po predmetnom zahtjevu do iduće sjednice Opštinskog vijeća.
III
Ovaj Zaključak stupa na snagu narednog dana od dana objavljivanja u Službenom glasniku Opštine Bosansko Grahovo . 

		                                                                        PREDSJEDAVAJUĆA OV-a                                                                             Slađana Čeko s.r.


Broj : 01- 04-1306-1/23
Dana :  24.10.2023. godine 

Na osnovu člana 24. Statuta opštine Bosansko Grahovo (Sl glasnik opštine 21/07) Opštinsko vjeće Bosansko Grahovo na sjednici održanoj dana  24.10.2023. godine donijelo je : 
ZAKLjUČAK 
I
Usvaja se zahtjev za davanje prethodne saglasnosti na parcelizaciju u svrhu kupovine neizgrađenog građevinskog zemljišta radi gradnje čiji je podnosilac Trkulja Branka.
II
Obavezuje se Služba za obnovu,urbanizam, stambeno-komunalne i imovinsko-pravne odnose da preuzme sve potrebne radnje u realizaciji zahtjeva iz tačke I ovog zaključka što uključuje mišljenje službe po predmetnom zahtjevu do iduće sjednice Opštinskog vijeća.
III
Ovaj Zaključak stupa na snagu narednog dana od dana objavljivanja u Službenom glasniku Opštine Bosansko Grahovo . 
		                                                                        PREDSJEDAVAJUĆI OV-a	                                                                                  Slađana Čeko s.r.






 Broj : 01- 04-1103-1/23
Dana :  24.10.2023. godine 

Na osnovu člana 24. Statuta opštine Bosansko Grahovo (Sl glasnik opštine 21/07) Opštinsko vjeće Bosansko Grahovo na sjednici održanoj dana  24.10.2023. godine donijelo je : 

ZAKLjUČAK 

I
Usvaja se zahtjev za uklanjanje stabla  čiji je podnosilac Arežina Dragiša.

II
Obavezuje se Služba za civilnu zaštitu da preuzme sve potrebne radnje u realizaciji zahtjeva iz tačke  I ovog zaključka.

III
Ovaj Zaključak stupa na snagu narednog dana od dana objavljivanja u Službenom glasniku Opštine Bosansko Grahovo . 
		                                                                        PREDSJEDAVAJUĆI OV-a	                                                                                  Slađana Čeko s.r.

                                                                                            

 
                                                                                           


                                                                                 












AKTI OPŠTINSKOG 
NAČELNIKA



BOSNA I HERCEGOVINA
FEDERACIJA BOSNE I HERCEGOVINE
KANTON 10
OPŠTINA BOSANSKO GRAHOVO

Broj:02-11/3-1074/23
Dana: 05.09.2023.godine

Na osnovu člana 70 stav 1. Zakona o javnim nabavkama („Službeni glasnik BiH, broj 39/14), Opštinski
načelnik na prijedlog Komisije za javnu nabavku donosi:

ODLUKU
O
Izboru najpovoljnijeg ponuđača

1. Za najpovoljnijeg ponuđača po Konkurentskom zahtjevu za dostavu ponuda broj:02-11/3-1074/23
od 16.08.2023.godine,po kojem je na portalu javnih nabavki dana 18.08.2023.godine objavljeno
obavještenje o nabavci broj. 3125-7-1-8-3-12/23, čiji predmet je bila nabavka bočnog malčera za
UNIMAG i prednjeg pluga za snijeg za TEREX 970 za potrebe Opštine Bosansko Grahovo, izabran je
ponuđač PSC-Jelah d.o.o –Podružnica PGS iz Tešnja , Rosulje broj 84. Izabrani ponuđač je za istu
nabavku ponudio ukupnu cijenu u iznosu 18.500,00KM (osamnaesthiljadapetsto i 00/100KM) bez
uračunatog PDV-a, odnosno 21.645,00 KM (dvadesetjednuhiljadušestočetrdesetpet i 00/100) sa
uračunatim PDV-om.
2.U skladu sa ovom odlukom ponuđaču PSC-Jelah d.o.o.-Podružnica PGS iz Tešnja, Rosulje broj 84
ponuditi će se zaključenje ugovora o javnoj nabavci po cijeni iz tačke 1. Ove odluke datoj u njegovoj
ponudi.

Obrazloženje

Po konkurentskom zahtjevu za dostavu ponuda, broj: 02-11/3-1074/23 od 16.08.2023.godine
po kom je na portalu javnih nabavki dana 18.08.2023.godine objavljeno obavještenje o nabavci broj:
3125-7-1-8-3-12/23, a čiji predmet je bila nabavka bočnog malčera za UNIMAG i prednjeg pluga za

snijeg TEREX 970 za potrebe Opštine Bosansko Grahovo, na adresu ugovornog organa blagovremeno
su dostavljene 2 (dvije) ponude i to:
- Ponuda PSC-Jelah d.o.o.-Podružnica PGS, Tešanj, Rosulje broj 84 sa cijenom od 21.645,00KM
sa uračunatim PDV-om
- Ponuda Lager d.o.o. Posušje, Južna obilaznica b.b. sa cijenom 33.743,15KM sa uračunatim
PDV-om.
Komisija za javnu nabavku imenovana Rješenjem načelnika opštine Bosansko Grahovo broj:
02-11-271/22 od 10.02.2022. godine je dana 05.09.2023.godine izvršila otvaranje i ocjenu
dostavljenih ponuda i konstatovala da su sve pristigle ponzde potpune, pravovremeno
dostavljene, prihvatljive i tehnički zadovoljavajuće.
Na preporuku komisije ovaj organ je donio odluku kao u dispozitivu.
POUKA O PRAVNOM LIJEKU
Svaki privredni subjekt koji ima ili je imao interes za dodjelu ugovora o javnoj nabavci na koju
se odnosi ova odluka i kojem se učini vjerovatnim da je u predmetnom postupku javne
nabavke bila ili je mogla biti prouzrokovana šteta zbog postupanja ugovornog organa ima
pravo izjaviti žalbu na istu. Žalba se podnosi ovom organu u pisanoj formi direktno ili
preporučeno poštanskom pošiljkom u roku od pet (5) dana od dana prijema ove odluke.

DOSTAVITI
1. PSC-Jelah d.o.o-Podružnica PGS
2. Lager d.o.o
3.Službeni glasnik opštine Bosansko Grahovo
4. a/a

Opštinski načelnik
Uroš Đuran s.r.                                                                                                      

 



